
____ _______________ 201_ թիվ ____-Ն
Երկրորդային հումքի ցանկը սահմանելու մասին

Հիմք ընդունելով Հայաստանի Հանրապետության հարկային օրենսգրքի 258-րդ հոդ​վածի 1-ին մասը Հայաստանի Հան​րա​պե​տու​թյան կառա​վա​րու​թյունը որոշում է.

1. Սահմանել երկրոր​դա​յին հումքի ցանկը` համա​​ձայն հավելվածի:
2. Սահմանել, որ սույն որոշման կիրառության իմաստով, երկրորդային հումք են համար​​​​​վում «Թափոն​​ների մասին» ՀՀ օրենքի համաձայն, արտադրության և սպառման թափոն​​​ներ համար​​​​վող՝ սույն որոշման հավելվածով հաստատվող ցանկում ներառված ապրան​ք​ները՝ այդ թվում արտադրության կամ սպառման ընթացքում գոյացած հումքը, նյութերը, արգա​սիք​ները և այլ արտադրանքի մնացորդներն ու սկզբնական սպառողական հատ​​​կությունները կորց​րած արտադրանքը:

3. Սույն որոշումն ուժի մեջ է մտնում 2018 թվականի հունվարի 1-ից:
Հավելված

ՀՀ կառավարության 201_ թվականի

_______________  ____ N ____-Ն որոշման

ՑԱՆԿ

ԵՐԿՐՈՐԴԱՅԻՆ ՀՈՒՄՔի
1. Թղթի և ստվարաթղթի թափոններ,
2. Գունավոր և սև մետաղների ջարդոն և թափոններ,

3. Պոլիմերային նյութերի թափոններ,

4. Ապակու և ապակյա իրերի ջարդոն և թափոններ, այդ թվում` գործածության մեջ եղած ապակյա տարաներ,

5. Տեքստիլ թափոններ,

6. Հանքային և սինթետիկ յուղերի թափոններ,

7. Ռեսուրսը սպառած էլեկտրական մարտկոցներ,

8. Էլեկտրոտեխնիկան և էլեկտրոնային սարքավորումների և դրանց մասերի ջարդոն և թափոն​​ներ, 

9. Շինարարական թափոններ,

10. Փայտանյութի թափոններ,

11. Ռետինե թափոններ:
Հիմնավորում

«Երկրորդային հումքի ցանկը սահմանելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպա​տակը Հայաստանի Հանրապետության հարկային օրենսգրքի կիրարկումն ապա​հովելն է, ինչպես նաև Հայաստանի Հանրապետության կառավա​րու​թյան 2015 թվա​կանի փետրվարի 12-ի N 107-Ն որոշումը ուժը կորցրած ճանաչելը:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​​կանի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 258-րդ հոդվածի 1-ին մասի համաձայն, Հայաստանի Հանրապետության կառա​վա​րության սահմանած ցանկում ներառված երկրորդային հումքի առևտրական (առք ու վաճառքի) գործունեությունից ստացվող եկամուտների համար շրջա​նա​ռու​թյան հարկը հաշ​վարկվում է հարկվող օբյեկտի նկատմամբ 1.5 տոկոս՝ առանց դրանից նվազեցնելով տվյալ հաշ​վետու ժամա​նա​կա​շր​ջա​նում անմի​ջա​կան վաճառքի նպատակով ձեռք բերված ապրանք​​ների գծով կատար​ված` ՀՀ օրենս​դրու​թյամբ սահմանված երկ​կող​մանի հաս​տատ​ված (վավերացված) հաշ​​վարկային փաս​տա​թղթերով հիմնավորված ծախ​սերը:
Խնդիրը կայանում է նրանում, որ 2018 թվականի հունվարի 1-ից ուժի մեջ է մտնելու Հայաստանի Հանրապետության հարկային օրենսգիրքը, որի 258-րդ հոդվածի 1-ին մասով սահմանված վերո​​նշյալ դրույթների կիրարկումն ապահովելու համար ՀՀ կառավարության որոշ​​մամբ երկրոր​դա​յին հումքի ցանկ ներկայումս սահմանված չէ:
3. Առկա խնդիրների առաջարկվող լուծումները. Նախագծով առաջարկվում է սահ​մա​նել երկրորդային հումքի ցանկ:

4. Կարգավորման առարկան. Նախագծի կարգավորման առարկան երկրորդային հումքի ցանկն է:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​ման արդ​յուն​​քում ակնկալվում է սահմանել Հայաս​տանի Հան​րապետության հար​կա​յին օրենսգրքի վերո​նշյալ դրույթներով նախատեսված երկրոր​դային հումքի ցանկը:

Տեղեկանք
«Երկրորդային հումքի ցանկը սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Երկրորդային հումքի ցանկը սահմանելու մասին» ՀՀ կառավարության որոշման նախագծի ընդուն​ման առն​չությամբ այլ իրա​վական ակտերի ընդունման անհրա​ժեշ​տություն չի առաջանա:

Եզրակացություն
«Երկրորդային հումքի ցանկը սահմանելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ

«Երկրորդային հումքի ցանկը սահմանելու մասին» ՀՀ կառավարության որոշման նախա​գծի ընդունմամբ պետա​կան եկա​մուտ​ների նվա​զեցում կամ ծախսերի ավելացում տեղի չի ունենա:

ԱՄՓՈՓԱԹԵՐԹ

«Երկրորդային հումքի ցանկը սահմանելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տնտեսական զարգացման և ներդրումների նախարարություն 07.12.2016թ.

թիվ 06/14.1.2/10444-16
	Դիտողություններ և առաջարկություններ չկան:
	
	

	ՀՀ ԿԱ պետական եկամուտների կոմիտե 30.12.2016թ.

թիվ 01/3-1/40958-16
	Դիտողություններ և առաջարկություններ չկան:
	
	

	ՀՀ արդարադատության նախարարություն 24.01.2016թ.

թիվ 01/14/830-17
	Դիտողություններ և առաջարկություններ չկան:
	
	


